BOSNA | HERCEGOVINA
UNIVERZITET U SARAIJEVU

BOSNIA AND HERZEGOVINA
UNIVERSITY OF SARAJEVO

Broj: 02-27-29/26
Sarajevo, 21. 10. 2026. godine

Na osnovu ¢lana 59. stav (2) tag. h) i m) Zakona o visokom obrazovanju (,,SluZbene novine Kantona Sarajevo®, br.
36/22 i 28/25) i ¢lana 60. Statuta Univerziteta u Sarajevu broj: 01-14-35-1/23 od 26. 07. 2023. godine, sa
pripadajuéim izmjenama i dopunama, broj: 01-13-121-1/24 od 17. 07. 2024. godine i broj: 01-14-19/25 od 26. 11.
2025. godine, a u vezi sa €l. 12, 15. st. (2), (7) i (8), 23, 24. i 26. Kolektivnog ugovora za djelatnost visokog
obrazovanja i nauke na Univerzitetu u Sarajevu (,,SluZbene novine Kantona Sarajevo*, broj 27/26), Tumadenjem
Komisije za tuma&enje Kolektivnog ugovora broj 27/03-30-32946-2/26, Tumadenjem broj 27/03-30-32946-4/26 i
Tumadenjem broj 27/03-30-32946-5/26, sva od 09. 09. 2026. godine, ¢1. 13, 14. i 16. Normativa i standarda za
obavljanje djelatnosti visokog obrazovanja na podru&ju Kantona Sarajevo (,,Sluzbene novine Kantona Sarajevo®,
broj 41/26), &l. 14. i 16. Pravilnika o placama i naknadama Univerziteta u Sarajevu, te ¢l. 26, 27. i 28. Pravilnika o
finansijskom poslovanju Univerziteta u Sarajevu, na inicijativu rektora Univerziteta u Sarajevu broj: 0101-10298/26
od 20. 10. 2026. godine, Upravni odbor Univerziteta u Sarajevu je na 7. (sedmoj) redovnoj sjednici odrzanoj 21. 10.
2026. godinedonio

INSTRUKCIJU

o utvrdivanju ukupnog koeficijenta place

POGLAVLIJE I. OPCE ODREDBE
Clan 1.
(Predmet)

(1) Ovom instrukcijom, radi jedinstvenog postupanja na Univerzitetu u Sarajevu (u daljem tekstu: Univerzitet),
blize se ureduju na¢in i postupak semestralnog utvrdivanja nastavnog optereéenja i izvedene nastave,
koeficijenta za rad preko optimalne nastavne norme, koeficijenta uvecanja za nastavu na studijskom programu
na stranom jeziku i ukupnog koeficijenta uvecanja plade nastavnika i saradnika, nadleznost za donoSenje odluka
i rjeenja, odgovornost i fiskalna odgovornost rukovodilaca ¢lanica Univerziteta (u daljem tekstu: ¢lanica), te
zbirno izvjestavanje na nivou Univerziteta.

(2) Ova instrukcija ne ureduje nastavni angaZman na drugoj €lanici Univerziteta, koji se utvrduje i isplacuje u
skladu sa Normativima i standardima, Kolektivnim ugovorom i Pravilnikom o plaama.

(3) lzrazi koji se u ovoj instrukciji koriste u muskom rodu odnose se jednako na osobe muskog i Zenskog spola.

Clan 2.
(Znadenje izraza)
Pojedini izrazi u ovoj instrukciji imaju sljedece znacenje:

a) Kolektivni ugovor je Kolektivni ugovor za djelatnost visokog obrazovanja i nauke na Univerzitetu u
Sarajevu (,,Sluzbene novine Kantona Sarajevo®, broj 27/26), ukljutujuci tumagenja Komisije za tumagenje
Kolektivnog ugovora, koja imaju pravnu snagu i u¢inak Kolektivnog ugovora;

b) Normativi i standardi su Normativi i standardi za obavljanje djelatnosti visokog obrazovanja na podrucju
Kantona Sarajevo (,,Sluzbene novine Kantona Sarajevo®, broj 41/26);

¢) Statut je Statut Univerziteta u Sarajevu;

d) Pravilnik o pla¢ama je Pravilnik o placama i naknadama Univerziteta u Sarajevu broj 02-2-5-1/24 od 30.
01. 2024. godine;

¢) Pravilnik o finansijskom poslovanju je Pravilnik o finansijskom poslovanju Univerziteta u Sarajevu,
usvojen na 41. redovnoj sjednici Upravnog odbora odrzanoj 13. 10. 2025. godine;

f) Metodologija je Metodologija obratuna koeficijenata iz Priloga 1 ove instrukcije;

g) rukovodilac &lanice je dekan fakulteta, odnosno akademije, koji rukovodi poslovanjem ¢lanice i
nalogodavac je za izvrienje finansijskog plana/budzeta ¢lanice;

h) optimalna nastavna norma je godi$nje optimalno nastavno opterecenje nastavnika, odnosno saradnika na
osnovu kojeg se obradunava osnovna placa, utvrdeno Kolektivnim ugovorom i Pravilnikom o pla¢ama;

i) gornji prag je umanjeno optimalno opterecenje rektora, prorektora, dekana i prodekana, utvrdeno
Normativima i standardima;

j) izvedena nastava je nastava koja je, u skladu sa planom pokrivenosti nastave i rasporedom nastave, stvarno
odrzana i evidentirana na naéin propisan ovom instrukcijom;

k) Kfje koeficijent funkcionalnog dodatka, utvrden u skladu sa Kolektivnim ugovorom;

) Kdp je koeficijent za rad preko optimalne nastavne norme;

m) Ke je koeficijent uveéanja osnovne neto place za nastavu na studijskom programu na stranom jeziku;

n) Ku je ukupni koeficijent uveéanja plade, koji predstavlja zbir Kf, Kdp i Ke.

Clan 3.

(Obuhvat)
Ova instrukcija primjenjuje se na nastavnike i saradnike koji su sa Univerzitetom zasnovali radni odnosa sa
Nastavnik i saradnik koji je zasnovao radni odnosa sa nepunim radnim vremenom ne ostvaruje dodatak na placu
po osnovu rada preko optimalne nastavne norme.
Na lica koja obavljaju funkciju rektora, prorektora, dekana i prodekana primjenjuju se i posebna pravila iz ¢lana
11. ove instrukceije.
Radnik Univerziteta ima pravo na dodatak na osnovnu neto placu, u slu¢aju obavljanja rukovodnih i
organizacionih poslova, nezavisno od rada preko optimalne nastavne norme, i u odlukama, rjeSenjima i
izvjestajima iz ove instrukcije iskazuje se odvojeno od Kdp i Ke.

POGLAVLJE II. NASTAVNO OPTERECENJE I IZVEDENA NASTAVA

Clan 4.
(Nastavne potrebe i plan pokrivenosti nastave)

Clanica na podetku akademske godine, na osnovu nastavnog plana i programa, broja upisanih studenata, te

broja nastavnih linija i nastavnih grupa utvrdenih u skladu sa Normativima i standardima, utvrduje nastavne

potrebe za predavanjima, vjezbama i konsultativnom nastavom i plan pokrivenosti nastave, u skladu sa

Kolektivnim ugovorom.

Odsjek/katedra, u skladu sa Statutom, predlaze angaZman akademskog osoblja radi realizacije plana

pokrivenosti nastave, vode¢i ratuna o ravnomjernoj raspodjeli nastavnog optereenja na raspoloZivo

akademsko osoblje odsjeka/katedre i odgovaraju¢e nau¢ne, odnosno umjetnicke grane, tako da nastavno
opterecenje pojedinca znacajno ne prelazi optimalnu nastavnu normu.

Rad preko optimalne nastavne norme moZe se predvidjeti planom pokrivenosti nastave samo ako su

kumulativno ispunjeni sljedeéi uslovi:

a) da se pokrivenost nastave iz odredene nauéne, odnosno umjetni¢ke grane, odnosno nastavnog predmeta
ne moze prethodno osigurati angaZzmanom raspolozivog akademskog osoblja ¢lanice izabranog za tu
granu, odnosno nastavni predmet;

b) da na Univerzitetu ne postoji izabrano akademsko osoblje za tu nau¢nu, odnosno umjetni¢ku oblast,
odnosno nastavni predmet &ije je nastavno optereéenje manje od optimalnog;

¢) da je nastavnik koji nema puni fond sati predavanja prethodno zaduZen izvodenjem vjezbi na mati¢noj
¢lanici, odnosno predavanja na drugim ¢lanicama, a saradnik koji nema puni fond sati vjezbi izvodenjem
vjezbi iz srodne naudne grane.

Ispunjenost uslova iz stava (3) ovog ¢lana obrazlaZe rukovodilac odsjeka/katedre u prijedlogu angaZmana, a

utvrduje se u planu pokrivenosti nastave koji usvaja vijeée ¢lanice i u obrazloZenju odluke iz ¢lana 6. ove

instrukcije.

Plan pokrivenosti nastave i pojedinaina zaduZenja nastavnika i saradnika unose se u informacioni sistem

eUNSA, iz kojeg se generiSe pregled ukupnog pojedinaénog zaduZenja za akademsku godinu.

Stranica 2 od 7




)

2

3

@

&)

©)

)

@

3)

“4)

&)
©)

Clan 5.
(Evidencija nastavnog opteredenja i izvedene nastave)
Clanica vodi pojedinaénu evidenciju planiranog i izvedenog nastavnog optereéenja svakog nastavnika i
saradnika, odvojeno po oblicima nastave (predavanja, vjezbe i konsultativna nastava) i po jeziku izvodenja
nastave, te njihove obradunske ekvivalente u skladu sa Metodologijom.
U optimalnu nastavnu normu uradunavaju se:
a) nastavni sati predvideni planom i programom studija na daljinu, vanrednog studija i dualnog studija, u
punom fondu sati;
b) sati konsultativne nastave, do punog fonda sati predavanja;
c¢) sati predavanja realizovanih uz istovremeno prisustvo i aktivno u¢e§ce saradnika, za nastavne predmete i u
broju sati koje je vijeée ¢lanice utvrdilo prije pocetka akademske godine.
U nastavno optereéenje i rad preko optimalne nastavne norme ne uraunava se angaZman na tre¢em ciklusu
studija, struénom, specijalistickom, interdisciplinarnom, multidisciplinamom i transdisciplinarnom studiju,
projektima, pripremnoj nastavi, ljetnim i zimskim 8kolama, necikli¢énom i cjeloZivotnom obrazovanju, pruZanju
intelektualnih i stru¢nih usluga, te realizaciji specijalizacija i subspecijalizacija.
Rad preko optimalne nastavne norme odnosi se isklju¢ivo na nastavu koja je stvarno izvedena. Rad preko
optimalne nastavne norme ne moZe se utvrditi, obraunati niti isplatiti za nastavu koja je bila planirana, a iz
bilo kojih okolnosti nije izvedena, uklju€ujuéi otkazanu ili neodrZanu nastavu, nastavnu liniju ili grupu koja
nije formirana ili je spojena sa drugom, odsustvo nastavnika, odnosno saradnika, preuzimanje nastave od strane
drugog lica i izmjenu plana pokrivenosti nastave.
Izvedena nastava utvrduje se na osnovu evidencije o odrZzanoj nastavi u informacionom sistemu eUNSA,
odnosno druge vjerodostojne evidencije ¢lanice, koju potvrduje nastavnik, odnosno saradnik, provjerava
rukovodilac odsjeka/katedre, a ovjerava prodekan za nastavu ¢lanice, najkasnije u roku od 15 dana od zavrietka
nastave u semestru.
Ako se utvrdi da nastava obuhvacéena odlukom i rje$enjem iz &lana 6. ove instrukcije nije izvedena ili je izvedena
u manjem obimu, rukovodilac ¢lanice duZan je bez odgadanja izmijeniti odluku i rjeSenje i srazmjerno umanjiti
Kdp, odnosno Ke, a razlika isplaéenog iznosa uzima se u obzir u narednom obra¢unu, odnosno postupa se u
skladu sa Pravilnikom o finansijskom poslovanju.

Clan 6.
(Odluka i rieSenje)
Rukovodilac €lanice donosi:
a) odluku o utvrdivanju ukupnog koeficijenta place, kojom se za nastavnika, odnosno saradnika utvrduju Kf,
Kdp, Ke i Ku, i
b) rjeSenje o isplati place sa uveéanim koeficijentom, kojim se utvrduju vrijeme trajanja rada preko optimalne
nastavne norme i na¢in isplate uvecanja place za taj rad.
Odluka i rje¥enje iz stava (1) ovog €lana donose se za svaki semestar, prije pocetka semestra, a najkasnije prije
prve isplate pla¢e sa uveanim koeficijentom u semestru, na osnovu plana pokrivenosti nastave i godi$njeg
pojedina¢nog zaduZenja nastavnika, odnosno saradnika, vode¢i raCuna o finansijskim mogucnostima i
raspoloZivim sredstvima u finansijskom planu/budZetu ¢lanice.
Sastavni dio odluke je detaljan pregled ukupnog pojedina¢nog zaduZenja nastavnika, odnosno saradnika za
akademsku godinu iz informacionog sistema eUNSA, a sastavni dio odluke za ljetni semestar je i pregled
nastave izvedene u zimskom semestru.
Dodatak na pla¢u isplaéuje se mjeseéno, u skladu sa Metodologijom. Cinjenica da se tokom akademske pauze
u mjesecu augustu ne izvodi redovna nastava sama po sebi nije osnov za obustavu isplate uvecanja place
utvrdenog rjeSenjem.
Odluka i rje§enje donose se na obrascima iz Priloga 2 i Priloga 3 ove instrukcije.
Protiv odluke i rje¥enja radnik ima pravo prigovora Upravnom odboru Univerziteta u roku od 30 dana od dana
prijema.

POGLAVLJE IIL. OBRACUN KOEFICIJENATA

Clan 7.
(Obracun koeficijenata)

(1) Kdp, Ke i Ku obracunavaju se prema Metodologiji.

(2) Na pitanja obra¢una koja nisu uredena Metodologijom primjenjuje se Metodologija obratuna place nastavnika
i saradnika iz Priloga br. 1 Pravilnika o pla¢ama, u dijelu u kojem je uskladena sa Kolektivnim ugovorom i
Normativima i standardima.

(3) Kdp se utvrduje isklju¢ivo za izvedenu nastavu preko optimalne nastavne norme, odnosno preko gornjeg praga.

(4) Ke se utvrduje odvojeno od Kdp, isklju€ivo za izvedenu nastavu na studijskom programu koji je odlukom
Senata Univerziteta formalno organiziran i odobren za izvodenje na stranom jeziku, izuzev studija stranih jezika
koji se izvode na predmetnim jezicima. Nastava na stranom jeziku i rad preko optimalne nastavne norme
medusobno se ne iskljuuju, s tim da se sati nastave na stranom jeziku u nastavno optere¢enje uratunavaju samo
jednom.

(5) Lice koje obavlja rukovodnu funkciju, a kojem je nastavna norma umanjena na gornji prag, ne ostvaruje pravo
na uvecanje place za nastavu na stranom jeziku.

(6) Rad preko optimalne nastavne norme finansira se iz sredstava Budzeta Kantona Sarajevo do 20% osnovne neto
plaée, pod uslovom da su ta sredstva planirana i raspoloZiva. Uvecanje za nastavu na stranom jeziku finansira
se iz sredstava Budzeta Kantona Sarajevo.

(7) U odluci, rjeSenju i zbimom semestralnom pregledu Kdp se iskazuje ukupno, a koeficijenti se zaokruZuju na
dvije decimale.

POGLAVLIJE IV. ODGOVORNOST I FISKALNA ODGOVORNOST

Clan 8.
(Odgovornost rukovodioca &lanice)

(1) Rukovodilac ¢lanice, u skladu sa Zakonom o visokom obrazovanju i Statutom, odgovoran je za zakonitost,
ispravnost i potpunost:

a) evidencije planiranog nastavnog optereCenja i izvedene nastave svakog nastavnika i saradnika u okviru
rada preko optimalne nastavne norme;

b) utvrdivanja ispunjenosti uslova za rad preko optimalne nastavne norme iz ¢lana 4. stav (3) ove instrukcije;

¢) primjene Metodologije i postivanja propisanih ograniCenja;

d) odluke o utvrdivanju ukupnog koeficijenta place, pojedinacnih rjeSenja i zbirnog semestralnog pregleda, te
njihove medusobne podudarnosti i podudarnosti sa podacima iz informacionog sistema eUNSA;

e) pravovremene izmjene odluke i rjeSenja u slucaju iz ¢lana 5. stav (6) ove instrukcije.

(2) Rukovodilac &lanice duZan je uspostaviti kontrolne postupke kojima se osigurava da se rad preko optimalne
nastavne norme utvrduje i ispladuje samo za izvedenu nastavu, a naro¢ito razdvajanje duznosti izmedu lica koja
unose, provjeravaju i ovjeravaju podatke o izvedenoj nastavi, u skladu sa Pravilnikom o finansijskom
poslovanju.

(3) Nastavnik, odnosno saradnik odgovoran je za ta¢nost podataka o nastavi koju je izveo, rukovodilac
odsjeka/katedre za njihovu provjeru, prodekan za nastavu za njihovu ovjeru, a sluzba za ratunovodstvo i
finansije ¢lanice za taénost obraduna i podataka o raspolozivim sredstvima. Odgovornost ovih lica ne umanjuje
odgovormost rukovodioca ¢lanice iz stava (1) ovog ¢lana.

(4) Finansijski operativni centar za visoko obrazovanje (u daljem tekstu: FOC) vrsi kontrolu i unosi koeficijente u
obragun pla¢e na osnovu odluka i rjeSenja koje dostavi €lanica, te vraca ¢lanici nepotpunu dokumentaciju uz
obrazloZenje. Postupanje FOC-a ne umanjuje niti prenosi odgovornost rukovodioca ¢lanice za ispravnost
odluke, rjeSenja i zbirnog semestralnog pregleda.

(5) Za neispravno utvrdene koeficijente, isplatu za neizvedenu nastavu i druge nepravilnosti u primjeni ove
instrukcije rukovodilac ¢lanice odgovara u skladu sa Pravilnikom o finansijskom poslovanju, Statutom i op¢im
aktima Univerziteta kojima se ureduje disciplinska i materijalna odgovornost, a neosnovano ispla¢ena sredstva
podlijeZu povratu.

Clan 9.
(Fiskalna odgovornost)
Rukovodilac &lanice, kao rukovodilac budZetskog korisnika evidentiranog u Registru budZetskih korisnika
Kantona Sarajevo i nalogodavac za izvrienje finansijskog plana/budZeta ¢lanice, odgovoran je za osiguranje i
odrzavanje fiskalne odgovornosti ¢lanice u dijelu koji se odnosi na rad preko optimalne nastavne norme i
nastavu na stranom jeziku.
Prije donoSenja odluke i rje$enja za semestar, rukovodilac ¢lanice duzan je, na osnovu pisane informacije sluzbe
za radunovodstvo i finansije ¢lanice, utvrditi i u odluci potvrditi:
a) dasusredstvazaisplatu Kdp i Ke planirana i raspoloZiva u finansijskom planu/budZetu ¢lanice, po izvorima
finansiranja;
b) da su sagledane obaveze za osnovne place i pripadajuce naknade svih zaposlenika &lanice do kraja fiskalne
godine, ukljucujuéi poreze i doprinose;
¢) da preuzimanje i isplata obaveza po osnovu rada preko optimalne nastavne norme i nastave na stranom
jeziku neée ugroziti redovnu i pravovremenu isplatu placa i naknada svih zaposlenika €lanice;
d) dase obaveze preuzimaju samo za namjene i do visine utvrdene finansijskim planom/budZetom ¢lanice i u
okviru alociranih sredstava operativnog plana.
Pisana informacija iz stava (2) ovog ¢lana sadrZi pregled raspolozivih i realno oekivanih sredstava po izvorima
finansiranja, veé preuzetih obaveza, ukupnog troska predloZenih dodataka sa porezima i doprinosima za period
na koji se odluka odnosi, te procjenu uticaja na isplatu placa do kraja fiskalne godine.
Ako sredstva nisu osigurana u potrebnom obimu, odluka i rje$enje ne mogu se donijeti u predlozenom obimu,
a rukovodilac ¢lanice duZan je preispitati plan pokrivenosti nastave i preduzeti mjere iz ¢lana 4. ove instrukcije.
[zmjena odluke i rjedenja kojom se povecava obaveza podlijeZe ponovnoj provjeri iz stava (2) ovog €lana.
Za dio semestra koji pada u narednu fiskalnu godinu, rukovodilac ¢lanice duZan je sredstva za isplatu Kdp i Ke
planirati u budZetskom zahtjevu, odnosno finansijskom planu/budZetu ¢lanice za tu godinu, a isplata se vrii u
okviru sredstava odobrenih za tu godinu, odnosno u skladu sa odlukom o privremenom finansiranju.
Rukovodilac ¢lanice ne moZe preuzeti obavezu za isplatu po osnovu ove instrukcije iznad sredstava raspolozivih
u finansijskom planu/budZetu ¢lanice, niti tu obavezu prenijeti na teret druge ¢lanice ili Rektorata.
Dokumentacija o provijeri iz stava (2) ovog ¢lana uva se u predmetu o fiskalnoj odgovornosti ¢lanice i ¢ini dio
osnova za davanje izjave o fiskalnoj odgovornosti.

POGLAVLIE V. IZVJESTAVANJE

Clan 10.

(Zbirni semestralni pregled)
Clanica za svaki semestar sa¢injava zbirni semestralni pregled na obrascu iz Priloga 4 ove instrukcije, u kojem
se za svakog nastavnika i saradnika iskazuju optimalna nastavna norma, odnosno gornji prag, izvedena
predavanja, vieZbe i konsultativna nastava, za svaki oblik nastave odvojeno na sluZbenim jezicima i na stranom
jeziku, broj sati preko norme, te zasebno utvrdeni Kf, Kdp po izvorima finansiranja, Ke i Ku, i broj rjeenja.
Sati nastave na stranom jeziku iskazuju se samo u odgovarajucoj koloni i ne iskazuju se dvostruko. Ku se u
zbirnom semestralnom pregledu obavezno izracunava kao Kf + Kdp + Ke.
Rukovodilac &lanice dostavlja prorektoru za finansije Univerziteta potpisan i ovjeren zbirni semestralni pregled,
zajedno sa pisanom informacijom iz ¢lana 9. stav (2) ove instrukcije, u roku od osam dana od dana donoSenja
odluke, a najkasnije prije prve isplate place sa uvecanim koeficijentom u semestru, u Stampanom i elektronskom
obliku.
Odluke i rjesenja, sa pregledom ukupnog pojedinaénog zaduZenja iz informacionog sistema eUNSA, ¢lanica
dostavlja FOC-u radi obra¢una plaée, u rokovima koje utvrdi FOC.
Prorektor za finansije objedinjava zbirne semestralne preglede €lanica, prati ukupne obaveze po osnovu ove
instrukcije u odnosu na finansijski plan Univerziteta, o tome semestralno izvjestava rektora i Upravni odbor, te
rektoru predlaZe mjere za unapredenje finansijskog poslovanja.
Dostavljanje i objedinjavanje zbirnih semestralnih pregleda ne predstavlja odobravanje odluka i rjeSenja i ne
umanjuje odgovornost rukovodioca &lanice iz €l. 8. i 9. ove instrukcije.

POGLAVLIJE VI. POSEBNA PRAVILA ZA LICA NA RUKOVODNIM FUNKCIJAMA

Clan 11.
(Rektor, prorektori, dekani i prodekani)

(1) Za rektora, prorektore, dekane i prodekane, uz ostale obaveze u okviru 40-satne radne sedmice, optimalnim
optereéenjem smatra se opterecenje do gornjeg praga, koji iznosi 40% utvrdene nastavne norme za rektora, 50%
za prorektore i dekane, te 60% za prodekane.

(2) Ako lica iz stava (1) ovog €lana, iz objektivnih okolnosti vezanih za realizaciju nastavnog plana i programa,
imaju optereéenje preko gornjeg praga, Kdp se obradunava prema Metodologiji, uzimajuéi samo sate izvedene
nastave preko gornjeg praga.

(3) Licima iz stava (1) ovog ¢lana ne utvrduje se Ke, a Kf se utvrduje u skladu sa Kolektivnim ugovorom.

(4) Odluku o utvrdivanju ukupnog koeficijenta place i rjeSenje o isplati plaée sa uveéanim koeficijentom donosi:
a) za dekana — rektor, na obrazloZeni prijedlog prodekana za nastavu ¢lanice, uz pisanu informaciju sluZbe za

radunovodstvo i finansije ¢lanice iz ¢lana 9. stav (2) ove instrukcije;
b) za prodekana — dekan ¢lanice;
¢) zarektora i prorektore — dekan ¢lanice na kojoj rektor, odnosno prorektor izvodi nastavu.

(5) Sredstva za isplatu Kdp licima iz stava (1) ovog ¢lana osiguravaju se iz finansijskog plana/budZeta ¢lanice na
kojoj je nastava izvedena. Na ova lica primjenjuju se odredbe ¢&l. 4. do 10. ove instrukcije, s tim da za ispravnost
podataka o izvedenoj nastavi i raspoloZivosti sredstava odgovara rukovodilac ¢lanice na kojoj je nastava
izvedena.

(6) Niko ne moze donijeti odluku ili rjeSenje kojim se utvrduje njegov vlastiti koeficijent.

(7) Osim u sluéaju iz stava (4) tatka a) ovog ¢&lana, za isplatu dodatka na plaéu po osnovu ove instrukcije nije
potrebno rjeSenje rektora.

POGLAVLIJE VII. PRELAZNE I ZAVRSNE ODREDBE

Clan 12.
(Primjena na ranije donesene akte)
Odluke i rjedenja o radu preko optimalne nastavne norme doneseni prije stupanja na snagu Normativa i standarda,
kao i ove instrukcije primjenjuju se do isteka perioda za koji su doneseni.

Clan 13.
(Primjena Metodologije i uskladivanje Pravilnika o placama)
(1) Metodologija se primjenjuje do stupanja na snagu izmjena i dopuna Pravilnika o pla¢ama kojima se Prilog br.
1 Pravilnika o plaéama uskladuje sa Kolektivnim ugovorom i Normativima i standardima, kada prestaje da vazi.
(2) Rektor ée, u roku od 60 dana od dana stupanja na snagu ove instrukcije, putem Senata Univerziteta uputiti
Upravnom odboru prijedlog izmjena i dopuna Pravilnika o placama iz stava (1) ovog &lana, kojim se u Prilog
br. 1 Pravilnika o pla¢ama preuzimaju rjeSenja iz Metodologije.
(3) Do uskladivanja iz stava (1) ovog ¢lana, u dijelu u kojem se Prilog br. 1 Pravilnika o plaama razlikuje od
Metodologije primjenjuje se Metodologija, kao razrada Kolektivnog ugovora i Normativa i standarda.

Clan 14.
(Prilozi)
Sastavni dio ove instrukcije su:
a) Prilog 1 — Metodologija obraduna koeficijenata;
b) Prilog 2 — Odluka o utvrdivanju ukupnog koeficijenta place (obrazac);
c) Prilog 3 —Rjesenje o isplati place sa uvecanim koeficijentom (obrazac);
d) Prilog 4 — Zbirni semestralni pregled (obrazac).

Clan 15.
(Prestanak vaZenja ranije instrukcije)
(1) Danom stupanja na snagu ove instrukcije prestaje da vaZi Instrukcija o naginu i postupku utvrdivanja rada preko
optimalne nastavne norme broj 02-32-15/24 od 12. 11. 2024. godine, sa obrascima koji €ine njen sastavni dio.

(2) Upucivanje na instrukciju iz stava (1) ovog ¢lana u opéim aktima Univerziteta smatra se upuéivanjem na ovu
instrukciju.

Clan 16.
(Stupanje na snagu)
Ova instrukcija stupa na snagu danom dono3enja i objavljuje se na sluzbenoj internet stranici Univerziteta.

Dostaviti:
Rektoru Univerziteta u Sarajevu
- Predsjednici i ¢lanovima Upravnog odbora Univerziteta u Sarajevu
- Prorektoru za finansije Univerziteta u Sarajevu
- Clanicama (fakultetima/akademijama) Univerziteta u Sarajevu
- Predsjedniku i ¢lanovima Upravnog odbora Univerziteta u Sarajevu
- Generalnom sekretaru Univerziteta u Sarajevu
- Jedinici za intemu reviziju Univerziteta u Sarajevu
- Finansijskom operativnom centru za visoko obrazovanje Univerziteta n Sarajevu
- SluZbi za plan i analizu Univerziteta u Sarajevu
- Internet stranici Univerziteta u Sarajevu
- U dokumentaciju Upravnog odbora Univerziteta u Sarajevu
- ala

